
					ఈ పుట అచ్చుదిద్దబడ్డది
గం - చిరుగుని ఆక్షేపణా? 

అ - అబ్బే కమ్మడాన్ని.

పంతులు - “వర్షాలు” దీనికి ఇంగ్లీషేమిటి? పాపయ్య!  

పా - రెయిన్సండి. 

పం - “అకాలపు వర్షాలు” దీనికి? బాపయ్య! 

బా - అకాలీరెయిన్సండి. -

కొండన్న - మా మేష్టరు గడ్డముందే, అది ఇనపరవ్వలాగ ఉంటుంది. అచ్చంగా, “అయిరన్ ఫైలింగ్సే” 

రెడ్డి - అల్లా అయితే, డబ్బు లిచ్చుగుని క్షౌరం చెయించుగుంటా డెందుకూ ఆయనా? " 

కొం - ఏంజెయ్యమన్నావ్? కనపడ్డవాడల్లా “ఫీల్” అవుతుంటేనే! 

రె - అదికాదోయ్! అయస్కాంతం అనగా “మేగ్నెట్” తగిలిస్తే పని జరగదుటోయ్?

విస్సప్ప - గోకర్ణంగారూ! ఎప్పుడొచ్చారండీ పట్నంనించీ? ఈవాళ మెయిల్లోనా? “ఎలిమెంటరీ మేథమేటిక్సు” లో నా మార్కులు కనుక్కొచ్చారూ? 

గొ - వీల్లేకపోయిందోయ్. 

వి - పోనీ 'కైట్' దొరగార్ని చూసొస్తాం అన్నారు. చూశారా?  

గో - ఆ. 

వి - పోన్లెండి, ఎక్కడికక్కడికే. వారి దర్శనం ఎవరుచెయించారు?  

గో - మన “శేషూఅయ్యరు” గారు! -

వి- అల్లాన్టండీ? అయితేనూ శేషూఅయ్యరు పార్టు వన్నా పార్టు టూ ఆ?  

మిమ్మల్ని దొరదగ్గరికి తీసిగెళ్ళింది? 

ముకుందం - కాంతయ్యా! ఆదెయ్యకి ఎన్నేళ్ళుంటాయి?  

కాం - అధిక మాసాలు మినహా యింపు నూటపదహార్లు. 

ము - వాడు ఇంకా పోలేదేం కర్మం? 

కాం - వీడు పుట్టినవేళ చిత్రగుప్తుడికి స్మారకం లేదేమో. అంచేత లెక్కల్లో రాసుగోడం పడలేదుగావును. 

ము - అదే నిజమైతే వీడు ఇహ పోడేమో, వీడి మొహం మండా? 

కాం - అల్లాయితే, చిత్రగుప్తుడికి ఆకాశరామన్న అర్జీ పారెయ్యాలి. 

ఆచార్యులుగారూ నాగరత్తమ్మగారూ కలిసి పాటకచేరీ చెయ్యడం సంభవించగా.  

ఆ - (నాగరత్తమ్మ పాడుతూండగా) ఓహోహో! ఏం పాట అహాహా! ఒస్సి! అబ్బోబ్బో! 

నా - (ఆచార్లుగారు పాడగా) మీపాట నా దగ్గర్నించి అంతశ్లాఘ లాక్కోలేకపోయింది గదా! 


ఆ - అవునుమరి పాపం! వెఱ్ఱిమాటగాని, నువ్వు నాకుమల్లే అబద్దం ఆడగలవా?

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 20 జూన్ 2020న 00:42కు జరిగింది.

మరిన్ని వివరాలకు వాడుక నియమాలను చూడండి.

